
	

	

 
§ Ech	 sinn	 éierlech	 mat	 all	 de	 Schoulpartner*	 an	 hu	 Respekt	 virun	

hinnen.	
	

§ Ech	hu	Respekt	viru	mengem	Schoulmaterial	a	virun	deenen	aneren	
hirem	Schoulmaterial.	

	

§ Ech	hu	Respekt	 virun	den	Ariichtungen	vum	Campus	Woiwer.	 (Säll,	
Diren,	Toiletten,	Bänken,	Still,	…)	

	

§ Ech	 hale	 mäi	 Klassesall	 a	 d’Gebai	 an	 den	 Haff	 propper	 a	 geheien	
näischt	muttwëlleg	op	de	Buedem	a	maachen	näischt	futti.	

	

	
	

	

 
 
 
 
 
 
 
 
 
 
 
 
 
 
§ Ech	maache	mäin	Handy	aus,	wann	ech	an	d‘Gebai	erakommen	a	

maachen	en	eréischt	erëm	un,	wann	ech	aus	dem	Campus-Gebai	
eraus	sinn.	

 

*	Schoulpartner	=	Schüler,	Enseignant’en,	Educateuren,	Elteren,	Direktioun,	ESEB	



	

	

 
 
 
§ Ech	 lauschteren	 de	 Schoulpartner*	 no	 a	 ginn	 an	 engem	

respektvollen	Toun	mat	hinnen	ëm.	
	

§ Wéi	ginn	ech	fir	bei	engem	Problem/Konflikt	tëscht	Schüler/-innen	a	
Léierpersonal?	

1. Ech	 sichen	 d‘Gespréich	 mat	 der	 betraffener	 Léierpersoun	
oder	 ech	 wende	 mech	 un	 eng	 aner	 Vertrauenspersoun	
(Elteren,	aner	Léierpersoun,	oder	Educateur/-rice).	

2. Falls	 mir	 keng	 Léisung	 fannen,	 froe	 mir	 de	 Coordinateur/-
trice	ëm	Hëllef.	

3. Falls	 mir	 nach	 ëmmer	 keng	 Léisung	 fannen,	 froe	 mir	 de	
Präsident/d‘Präsidentin	vum	Comité	ëm	Hëllef.	

	
§ Bei	engem	Problem/Konflikt	tëscht	Schüler	a	Schüler:	

1. Fir	d’éischt	probéieren	ech	mäi	Konflikt	mat	deem	betraffene	
Schüler	selwer	ze	léisen.	

2. Falls	 mir	 eise	 Problem	 net	 geléist	 kréien,	 siche	 mir	 e	
Mediateur	 (eng	 Léierpersoun	 oder	 en/eng	
Educateur/Educatrice)	

3. Falls	mir	eise	Problem	net	geléist	kréien,	wende	mir	eis	un	eis	
Elteren/Tuteure	 fir	 dann	 e	 gemeinsaamt	 Gespréich	
z’organiséieren.	

4. Falls	keng	Léisung	fonnt	gëtt,	 schalte	mir	de	Coordinateur	 /	
d’Coordinatrice	an.	

5. Sollt	 de	 Problem	 nach	 ëmmer	 bestoen,	 gëtt	 d’Situatioun	
mam	Präsident	/	mat	der	Präsidentin	vum	Comité	beschwat.	

	

 

 
§ Ech	setze	mech	dofir	an,	d’Informatiounen	déi	ech	an	der	Schoul	

kréien,	direkt	doheem	u	meng	Elteren/Tuteure	weider	ze	ginn.		
	

															

	

	

	

	

	

	

	

	

	
	

§ Ech	 hunn	 e	 Recht	 drop,	 pénktlech	 vu	mengen	 Elteren/Tuteuren	
an	d’Schoul	bruecht	ze	ginn	a	vun	hinnen	nees	pénktlech	ofgeholl	
ze	ginn.	

	

§ Ech	hunn	e	Recht	drop,	 sou	 schnell	wéi	méiglech	 an	der	 Schoul	
ofgemellt	ze	ginn,	wann	ech	net	komme	kann.	

	

§ Meng	Flicht	ass	et,	all	Owend	mäi	Schoulsak	ze	kontrolléieren,	fir	
dass	ech	ëmmer	dat	néidegt	Material	dobäi	hunn,	 fir	kennen	an	
der	Klass	matzeschaffen.	
	

*	Schoulpartner	=	Schüler,	Enseignant’en,	Educateuren,	Elteren,	Direktioun,	ESEB	



	

	

§ Ech	 hunn	 ee	 Recht,	 souwuel	 an	 der	 Schoul	wéi	 och	 an	 der	Maison	
Relais	 ee	 rouegen	 Eck	 ze	 hunn,	 fir	 kënnen	 ze	 léieren	 oder	 meng	
Aufgaben	ze	schreiwen.	
	

§ Ech	 hunn	 d’Recht	 an	 och	 d’Flicht	mat	 kandgerechter	 Kleedung	 an	
d’Schoul	an	an	d’Maison	Relais	ze	kommen:	keng	ze	kuerz	T-Shirten,	
Shorten,	 Jupen,	 keng	 duerchsichteg	 Kleedung,	 keng	 Kape	 bannen	
am	Gebai,	 keng	Kleedung	mat	 rassisteschen,	 sexisteschen,	 reliéise	
Spréch.	 Ausserdeem	 soll	 meng	 Kleedung	 och	 propper	 an	 dem	
Wierder	ugepasst	sinn.	
	

																			

	

	

 
 
 
 

	
	

§ Um	 Schoulwee	 verflichten	 ech	 mech	 dozou,	 mech	
verantwortlech	 ze	 verhalen	 a	mech	 un	 de	 Code	 de	 la	 Route	 ze	
halen.	Ech	ginn	um	Trottoir,	benotzen	den	Zebrasträifen	an	gi	bei	
gréng	iwwert	d’Strooss.	
	

§ Tëscht	07h50	an	8h00	kommen	ech	an	d’Gebai	eran	a	ginn	direkt	
a	mäi	Klassesall.	

	

	
	
	

	

	

	

	

	

	

	

	

	

§ D‘Schoul	 an	 d’Maison	 Relais	 garantéiere	 mir	 eng	 gemeinsam	
Surveillance.	
	

§ Wärend	der	Schoulzäit	maachen	ech	kengem	d’Dir	op,	wann	ech	
net	dozou	opgefuerdert	gouf.	

	

	



	

	

	
	

§ Ech	sinn	éierlech	a	respektéieren	all	Schoulpartner*.	
	

§ Ech	 respektéieren	 d’Material	 vun	 de	 Schüler,	 vun	 den	
Aarbechtskolleegen,	an	d’Material	vun	der	Gemeng.	

	

§ Ech	respektéieren	de	Schoulhaff:	ech	fëmmen	net	am	Haff	a	brénge	
keen	Hausdéier	ouni	Erlabnis	vun	der	Gemeng	mat	bei	d’Schoul.	
	

									

	
	
	
	
	
	
	

 
 

	

							

§ Ech	 lauschteren	 alle	 Schoulpartner*	 no	 a	 ginn	 an	 engem	
respektvollen	Toun	mat	hinnen	ëm.	
	

§ Bei	engem	Problem/Konflikt	tëscht	Schoulpersonal	a	Schüler	halen	
ech	mech	u	folgenden	Oflaf:	
1. Ech	 sichen	 d‘Gespréich	 mam	 betraffene	 Schüler/-in	 oder	 ech	

wende	mech	un	d’Elteren/Tuteur.	
2. Falls	mir	keng	Léisung	fannen,	 froe	mir	de	Coordinateur/-trice	

ëm	Hëllef.	
3. Falls	 mir	 nach	 ëmmer	 keng	 Léisung	 fannen,	 froe	 mir	 de	

Präsident/d‘Präsidentin	vum	Comité	ëm	Hëllef.	
	

§ Bei	 engem	 Problem/Konflikt	 tëscht	 Schoulpersonal	 an	 Elteren	
halen	ech	mech	u	folgenden	Oflaf:	
1. Fir	 d’éischt	 probéieren	 ech	 mäi	 Konflikt	 mat	 de	 betraffenen	

Elteren	selwer	ze	léisen.	
2. Falls	mir	eise	Problem	net	geléist	kréien,	siche	mir	e	Mediateur	

(eventuell	 eng	 aner	 Léierpersoun	 oder	 en/eng	
Educateur/Educatrice).	

3. Falls	 keng	 Léisung	 fonnt	 gëtt,	 schalte	 mir	 de	 Coordinateur	 /	
d’Coordinatrice	an.	

4. Sollt	de	Problem	nach	ëmmer	bestoen,	gëtt	d’Situatioun	mam	
Präsident	/	mat	der	Präsidentin	vum	Comité	beschwat.	
	

• Ech	 setze	 mech	 dofir	 an	 ee	 reegelméissegen	 Austausch	 vun	 de	
wichtegen	 Informatiounen	 tëschent	 der	 Schoul	 an	 den	
Elteren/Tuteuren	ze	garantéieren.	
	
	
	
	
	
	

*	Schoulpartner	=	Schüler,	Enseignant’en,	Educateuren,	Elteren,	Direktioun,	ESEB	
*	Schoulpartner	=	Schüler,	Enseignant’en,	Educateuren,	Elteren,	Direktioun,	ESEB	



	

	

	

	
	

§ Ech	 komme	 pénktlech	 an	 d’Schoul	 an	 ech	 hale	 pénktlech	 mat	
mengem	Unterrecht	op.		
	

§ Ech	melle	mech	of,	wann	ech	net	an	d’Schoul	komme	kann.		
	

§ Ech	hunn	d’Flicht	fair	ze	sinn	vis-à-vis	vun	all	Schüler/-in.	
	

§ Ech	 hunn	 d’Flicht	 d’Sécherheet	 vu	 menge	 Schüler/-innen	 zu	 all	
Moment	beschtméiglechst	ze	garantéieren.	

	

	

	
	

	

§ Um	Schoulwee	verflichten	ech	mech	dozou,	mech	verantwortlech	ze	
verhalen	 a	 mech	 un	 de	 Code	 de	 la	 Route	 ze	 halen.	 Ech	 ginn	 um	
Trottoir,	 benotzen	 den	 Zebrasträifen	 an	 gi	 bei	 gréng	 iwwert	
d’Strooss.	
	

§ Ech	parke	mech	op	eng	gezeechent	Parkplaz,	a	bleiwen	och	net	am	
Rond-point	stoen,	wann	ech	bei	d’Schoul	kommen.		

	

																		

	

	

	

	

	

	
	
	



	

		

	

§ Ech	 garantéieren	 de	 Schüler	 e	 fléissenden	 Ufank	 vun	 7h50	 bis	
8h00,	wou	ech	d‘Surveillance	a	mengem	Sall	 halen	 fir	 d’Schüler	
z‘emfänken.		

									

	
										

	
	
	
	
	
	
	
	
	
	
	
	
	
	
	

§ Ech	garantéieren	déi	Surveillance	zesumme	mam	anere	Personal	
vun	der	Schoul	an	der	Maison	Relais.	
	

 

	

§ Ech	sinn	éierlech	mat	menge	Kanner	a	mam	Schoulpersonal.	
	

§ Ech	 hu	 Respekt	 virum	 Material	 vu	 mengem	 Kand	 a	 virum	
Material	vun	der	Schoul.	

	

§ Ech	hu	Respekt	virun	all	deenen	aneren	Elteren/Tuteuren.	
	

	
	

	

	

	

	

	

	

	

	

	

§ Ech	 respektéieren	 de	 Schoulhaff:	 ech	 fëmmen	 net	 am	 Haff	 a	
brénge	 keen	 Hausdéier	 ouni	 Erlabnis	 vun	 der	 Gemeng	mat	 bei	
d’Schoul.	
	
	



	

	

• Ech	 lauschteren	 all	 de	 Schoulpartner*	 no	 a	 ginn	 an	 engem	
respektvollen	Toun	mat	hinnen	ëm.	

	

	

	

	
	

	

	

	

	

	

	

• Bei	 engem	 Problem/Konflikt	 tëscht	 mengem	 Kand	 a	
Schoulpersonal	halen	ech	mech	u	folgenden	Oflaf:	
1. Ech	 sichen	 d‘Gespréich	 mat	 der	 betraffener	 Léierpersoun	 /	

Educateur/-trice.	
2. Falls	mir	keng	Léisung	fannen,	froe	mir	de	Coordinateur/-trice	

ëm	Hëllef.	
3. Falls	 mir	 nach	 ëmmer	 keng	 Léisung	 fannen,	 froe	 mir	 de	

Präsident/d‘Präsidentin	vum	Comité	ëm	Hëllef.	
	

• Bei	 engem	 Problem/Konflikt	 tëscht	 Elteren	 a	 Schoulpersonal	
halen	ech	mech	u	folgenden	Oflaf:	
1. Fir	 d’éischt	 probéieren	 ech	 mäi	 Konflikt	 mat	 der	

betraffener	 Léierpersoun	 oder	 Educateur/-trice	 selwer	 ze	
léisen.	

2. Falls	 mir	 eise	 Problem	 net	 geléist	 kréien,	 siche	 mir	 e	
Mediateur	 (eventuell	 eng	 aner	 Léierpersoun	 oder	 en/eng	
Educateur/Educatrice).	

3. Falls	keng	Léisung	fonnt	gëtt,	schalte	mir	de	Coordinateur	/	
d’Coordinatrice	an.	

4. Sollt	 de	 Problem	 nach	 ëmmer	 bestoen,	 gëtt	 d’Situatioun	
mam	 Präsident	 /	 mat	 der	 Präsidentin	 vum	 Comité	
beschwat.	
	

• Ech	 setze	 mech	 dofir	 an,	 d’Informatiounen	 déi	 ech	 vun	 der	
Schoul	kréien	esou	séier	wéi	méiglech	ze	traitéieren	an,	am	Fall	
wou,	zeréck	ze	ginn.		

	

	

	

	

*	Schoulpartner	=	Schüler,	Enseignant’en,	Educateuren,	Elteren,	Direktioun,	ESEB	



	

	

	

§ Ech	 brénge	 mäi	 Kand/meng	 Kanner	 pénktlech	 an	 d’Schoul	 a	
kommen	et/si	och	pénktlech	erëm	sichen.		
	

§ Ech	melle	mäi	Kand/meng	Kanner	sou	séier	wéi	méiglech	of,	wann	
et/si	net	an	d’Schoul	komme	kënnen.	

	

	
	

	

	

	

	

	

	

	

	

§ Meng	 Flicht	 ass	 et,	 all	 Owend	 zesumme	 mat	 mengem	 Kand	 /	
menge	 Kanner	 de	 Schoulsak	 ze	 kontrolléieren,	 fir	 dass	 et/si	
ëmmer	dat	néidegt	Material	dobäi	hunn,	 fir	 kennen	an	der	Klass	
matzeschaffen.	

	

§ Ech	hunn	d’Recht	an	d’Flicht	am	reegelméissegen	Austosch	mam	
Schoulpersonal	 ze	 stoen	 (iwwert	 d’Bichelchen,	 Telefon,	 etc.)	
	

§ Ech	 hunn	 d’Flicht,	 mengem	 Kand	 eng	 kannergerecht	 Kleedung	
zur	 Verfügung	 ze	 stellen	 an	 opzepassen,	 dass	 dëss	 Kleedung	
propper	an	dem	Wierder	ugepasst	ass.	

	

§ Um	 Schoulwee	 verflichten	 ech	 mech	 dozou,	 mech	
verantwortlech	ze	verhalen	a	mech	un	den	Code	de	la	Route	ze	
halen.	 Ech	 ginn	 um	 Trottoir,	 benotzen	 den	 Zebrasträifen	 an	 gi	
bei	gréng	iwwert	d’Strooss.	
	

§ Ech	parke	mech	op	eng	gezeechent	Parkplaz,	a	bleiwen	och	net	
am	Rond-point	stoen,	wann	ech	bei	d’Schoul	kommen.		

	

§ Fir	 Eltere	 vu	 Schüler	 aus	 dem	 Zyklus	 2-4:	 Ech	 garantéieren	
d’Sécherheet	 vun	 all	 de	 Kanner	 andeems	 ech	 just	 dann	 an	
d’Gebäi	 eraginn,	wann	 dat	mat	 enger	 Léierpersoun	 ofgemaach	
gouf.	

	

					

	

	


